
RAPPORT TAL-KUMMISSJONI LILL-PARLAMENT EWROPEW U LILL-

KUNSILL 

dwar l-eżerċizzju tad-delega mogħtija lill-Kummissjoni skont ir-Regolament (KE) Nru 

1760/2000 tal-Parlament Ewropew u tal-Kunsill li jistabbilixxi sistema għall-

identifikazzjoni u r-reġistrazzjoni tal-bhejjem tal-fart u dwar it-tikkettar tal-laħam taċ-

ċanga u tal-prodotti tal-laħam taċ-ċanga u li jħassar ir-Regolament tal-Kunsill (KE) Nru 

820/97 

1. Introduzzjoni u bażi ġuridika 

L-Artikolu 22b(2) tar-Regolament (KE) Nru 1760/2000 tal-Parlament Ewropew u tal-

Kunsill1 (minn hawn ’il quddiem “ir-Regolament dwar l-Identifikazzjoni tal-Bhejjem 

tal-Fart”) jistipula li l-Kummissjoni trid tressaq rapport lill-Parlament Ewropew u lill-

Kunsill dwar l-eżerċizzju tad-delega mogħti lilha b’dak ir-Regolament. Ir-rapport irid 

jitfassal sa mhux aktar tard minn disa’ xhur qabel ma jintemm il-perjodu ta’ ħames snin 

tad-delega, li beda fis-17 ta’ Lulju 2014. Id-delega tas-setgħa tiġi estiża 

awtomatikament għal perjodi ta’ żmien identiċi, sakemm ma ssirx oġġezzjoni għal din l-

estensjoni, mhux aktar tard minn tliet xhur qabel it-tmiem ta’ kull perjodu, mill-

Parlament Ewropew jew mill-Kunsill. 

2. L-eżerċizzju tad-delega 

L-Artikolu 22b(2) tar-Regolament dwar l-Identifikazzjoni tal-Bhejjem tal-Fart japplika 

għas-setgħa mogħtija lill-Kummissjoni mill-Artikoli 4(1), 4(3), 4(5), 4a(2), 5, 6(2), 7(1), 

7(2), 7(6), 13(6), 14 u 15a ta’ dak ir-Regolament biex tadotta l-atti delegati. 

B’mod iktar speċifiku: 

(a) L-Artikolu 4(1) tar-Regolament dwar l-Identifikazzjoni tal-Bhejjem tal-Fart jagħti 

s-setgħa lill-Kummissjoni li żżid il-mezz tal-identifikazzjoni mal-lista stabbilita fl-

Anness I, filwaqt li tiżgura li dan il-mezz jista’ jitħaddem, biex ikun żgurat l-

addattament tal-mezzi tal-identifikazzjoni mal-progress tekniku. F’dan ir-rigward, 

bħalissa ma hemm ebda żvilupp teknoloġiku rrappurtat dwar mezzi ġodda tal-

identifikazzjoni tal-annimali bovini.  Għalhekk, irid jiġi rrappurtat aktar progress 

tekniku qabel ma wieħed jipproċedi bit-tħejjija ta’ att delegat dwar mezzi ġodda 

ta’ identifikazzjoni tal-annimali bovini; 

(b) L-Artikolu 4(3) tar-Regolament dwar l-Identifikazzjoni tal-Bhejjem tal-Fart jagħti 

s-setgħa lill-Kummissjoni li tadotta r-rekwiżiti għall-mezzi ta’ identifikazzjoni 

stabbiliti fl-Anness I, u li tadotta l-miżuri tranżizzjonali meħtieġa biex jiġi 

introdott mezz partikolari ta’ identifikazzjoni. Abbażi tal-predeċessur li kien jagħti 

din is-setgħa, dak li qabel kien l-Artikolu 10(a), il-Kummissjoni adottat ir-

rekwiżiti għal-lametti tal-widnejn bir-Regolament (KE) Nru 911/2004
2
.  

Minħabba li r-Regolament dwar l-Identifikazzjoni tal-Bhejjem tal-Fart se jiġi 

emendat bir-Regolament (UE) 2016/429
3
  billi jitħassru l-Artikoli 1 sa 10, ir-

                                                           
1 Ir-Regolament (KE) Nru 1760/2000 tal-Parlament Ewropew u tal-Kunsill tas-17 ta’ Lulju 2000 li jistabbilixxi sistema għall-

identifikazzjoni u r-reġistrazzjoni tal-bhejjem tal-fart u dwar it-tikkettar tal-laħam taċ-ċanga u tal-prodotti tal-laħam taċ-ċanga u li 

jħassar ir-Regolament tal-Kunsill (KE) Nru 820/97 (ĠU L 204, 11.8.2000, p. 1). 
2 Ir-Regolament tal-Kummissjoni (KE) Nru 911/2004 tad-29 ta’ April 2004 li jimplementa r-Regolament (KE) Nru 1760/2000 tal-

Parlament Ewropew u tal-Kunsill fir-rigward tal-lametti tal-widnejn, tal-passaporti u tar-reġistri (ĠU L 163, 30.4.2004, p. 65). 

3 Ir-Regolament (UE) 2016/429 tal-Parlament Ewropew u tal-Kunsill tad-9 ta’ Marzu 2016 dwar il-mard trasmissibbli tal-annimali u 

li jemenda u jħassar ċerti atti fil-qasam tas-saħħa tal-annimali (“il-Liġi dwar is-Saħħa tal-Annimali”) (ĠU L 84, 31.3.2016, p. 1). 

rekwiżiti għall-mezzi ta’ identifikazzjoni elettroniċi għandhom jiġu adottati mill-

Kummissjoni skont is-setgħat li ngħataw lill-Kummissjoni mill-Artikoli 118(1)(a) 

u 120(2)(c) tal-Liġi dwar is-Saħħa tal-Annimali; 

(c) L-Artikolu 4(5) tar-Regolament dwar l-Identifikazzjoni tal-Bhejjem tal-Fart jagħti 

s-setgħa lill-Kummissjoni li tadotta r-rekwiżiti għall-mezzi ta’ identifikazzjoni 

alternattivi li jintużaw fuq il-bhejjem tal-fart li jkunu se jieħdu sehem 

f’avvenimenti kulturali u sportivi minbarra l-fieri u l-wirjiet, u l-miżuri 

tranżizzjonali meħtieġa biex dawn jiġu introdotti. Abbażi tal-predeċessur li kien 

jagħti din is-setgħa, dak li qabel kien l-Artikolu 4(1), il-Kummissjoni adottat 

dawn ir-rekwiżiti bir-Regolament (KE) Nru 644/2005
4
; 

(d) L-Artikolu 4a(2) tar-Regolament dwar l-Identifikazzjoni tal-Bhejjem tal-Fart 

jagħti s-setgħa lill-Kummissjoni li tiddetermina ċ-ċirkostanzi speċjali li fihom l-

Istati Membri jistgħu jestendu l-perjodi massimi għat-twaħħil tal-mezzi ta’ 

identifikazzjoni.  Permezz tad-Deċiżjonijiet 2004/764/KE
5
 u 2006/28/KE

6
, ġew 

adottati rekwiżiti speċifiċi għall-annimali bovini li jinżammu f’riżervi naturali fin-

Netherlands u għall-għoġġiela ta’ baqar li jreddgħu u li ma jintużawx għall-

produzzjoni tal-ħalib (qabel ma ġie emendat ir-Regolament dwar l-

Identifikazzjoni tal-Bhejjem tal-Fart bir-Regolament (UE) Nru 653/2014
7
). F’dan 

l-istadju, għadhom ma ġewx diskussi ċirkostanzi addizzjonali li jkunu jeħtieġu l-

adozzjoni ta’ rekwiżiti speċifiċi permezz ta’ att delegat; 

(e) L-Artikoli 5 u 6(2) tar-Regolament dwar l-Identifikazzjoni tal-Bhejjem tal-Fart 

jagħtu s-setgħa lill-Kummissjoni li tistabbilixxi r-regoli dwar id-data li trid 

tingħadda bejn il-bażijiet tad-data elettroniċi tal-Istati Membri u dwar l-

informazzjoni li trid tiddaħħal fil-passaport tal-annimali, fosthom il-miżuri 

tranżizzjonali. Minħabba li r-Regolament dwar l-Identifikazzjoni tal-Bhejjem tal-

Fart se jiġi emendat bir-Regolament (UE) 2016/429
3
 billi jitħassru l-Artikoli 1 sa 

10, dawk ir-regoli għandhom jiġu adottati mill-Kummissjoni skont is-setgħat 

mogħtija lill-Kummissjoni mill-Artikoli 118(1)(b) u 118(1)(c) tal-Liġi dwar is-

Saħħa tal-Annimali; 

(f) L-Artikolu 7(1) tar-Regolament dwar l-Identifikazzjoni tal-Bhejjem tal-Fart jagħti 

s-setgħa lill-Kummissjoni li tiddetermina ċ-ċirkostanzi eċċezzjonali li fihom l-

Istati Membri jistgħu jestendu l-perjodu taż-żmien massimu li fih dawk li jrabbu l-

bhejjem tal-fart ikunu obbligati li jirrappurtaw lill-awtorità kompetenti l-

movimenti kollha tal-bhejjem lejn l-impriża u ’l barra minnha, u l-wild u l-mewt 

kollu tal-bhejjem tal-impriża. Abbażi tal-predeċessur li kien jagħti din is-setgħa, 

dak li qabel kien l-Artikolu 7(1), il-Kummissjoni adottat dawn ir-rekwiżiti bir-

Regolament (KE) Nru 911/2004
2
; 

(g) L-Artikolu 7(2) tar-Regolament dwar l-Identifikazzjoni tal-Bhejjem tal-Fart jagħti 

s-setgħa lill-Kummissjoni li telenka l-Istati Membri, jew partijiet mill-Istati 

Membri, fejn għandhom japplikaw regoli speċjali għar-ragħa staġjonali, li jinkludi 

l-perjodu taż-żmien, l-obbligi speċifiċi ta’ min irabbi l-bhejjem tal-fart, u r-regoli 

                                                           
4 Ir-Regolament tal-Kummissjoni (KE) Nru 644/2005 tas-27 ta’ April 2005 li jawtorizza sistema ta’ identifikazzjoni speċifika għall-

annimali bovini miżmuma għal għanijiet kulturali u storiċi f’postijiet approvati kif previst fir-Regolament (KE) Nru 1760/2000 tal-

Parlament Ewropew u tal-Kunsill (ĠU L 107, 28.4.2005, p. 18). 
5 Id-Deċiżjoni tal-Kummissjoni 2004/764/KE tat-22 ta’ Ottubru 2004 dwar estensjoni tal-perjodu massimu stabbilit għall-użu tal-

lametti tal-widnejn fuq ċerti annimali bovini li jinżammu fir-riżervi naturali fin-Netherlands, (ĠU L 339, 16.11.2004, p. 9). 
6 Id-Deċiżjoni tal-Kummissjoni 2006/28/KE tat-18 ta’ Jannar 2006 dwar estensjoni tal-perjodu massimu biex jitwaħħlu l-lametti tal-

widnejn fuq ċerti annimali bovini (ĠU L 19, 24.1.2006, p. 32). 

7 Ir-Regolament (UE) Nru 653/2014 tal-Parlament Ewropew u tal-Kunsill tal-15 ta’ Mejju 2014 li jemenda r-Regolament (KE) 

Nru 1760/2000 dwar l-identifikazzjoni elettronika tal-annimali bovini u t-tikkettar taċ-ċanga (ĠU L 189, 27.6.2014, p. 33). 

dwar ir-reġistrazzjoni tal-impriża u r-reġistrazzjoni tal-movimenti ta’ dawn il-

bhejjem. Minn meta l-Kummissjoni adottat dawk ir-regoli permezz tad-Deċiżjoni 

2001/672/KE
8
, ma ġewx diskussi ċirkostanzi addizzjonali li jkunu jeħtieġu l-

adozzjoni ta’ rekwiżiti speċifiċi permezz ta’ att delegat; 

(h) L-Artikolu 7(6) tar-Regolament dwar l-Identifikazzjoni tal-Bhejjem tal-Fart jagħti 

s-setgħa lill-Kummissjoni li tistabbilixxi r-regoli dwar l-informazzjoni li trid 

tiddaħħal fir-reġistru tal-impriża. Abbażi tal-predeċessur li kien jagħti din is-

setgħa, dak li qabel kien l-Artikolu 10(c), il-Kummissjoni adottat dawn ir-

rekwiżiti bir-Regolament (KE) Nru 911/2004
2
; 

(i)  L-Artikolu 13(6) tar-Regolament dwar l-Identifikazzjoni tal-Bhejjem tal-Fart 

jagħti s-setgħa lill-Kummissjoni li tiddetermina d-dispożizzjonijiet dwar it-

tikkettar tal-oriġini ssimplifikat għall-każijiet ta’ soġġorn qasir ħafna ta’ annimal 

fl-Istat Membru jew fil-pajjiż fejn twieled jew fejn se jinqatel, biex ma jkunx 

hemm repetizzjoni bla bżonn. Abbażi tal-predeċessur li kien jagħti din is-setgħa, 

dak li qabel kien l-Artikolu 19, il-Kummissjoni stabbiliet dawn ir-regoli fl-

Artikolu 3 tar-Regolament (KE) Nru 1825/2000
9
;  

(j) L-Artikolu 14 tar-Regolament dwar l-Identifikazzjoni tal-Bhejjem tal-Fart jagħti 

s-setgħa lill-Kummissjoni li għat-tikkettar tal-fdalijiet taċ-ċanga u għall-qatgħat 

taċ-ċanga, tistabbilixxi r-regoli ekwivalenti għal dawk li jeżistu għal-laħam 

ikkapuljat. Abbażi tal-predeċessur li kien jagħti din is-setgħa, dak li qabel kien l-

Artikolu 19, il-Kummissjoni adottat dawn ir-rekwiżiti bir-Regolament (KE) Nru 

1825/2000
9
; 

(k) L-Artikolu 15a tar-Regolament dwar l-Identifikazzjoni tal-Bhejjem tal-Fart jagħti 

s-setgħa lill-Kummissjoni li tistabbilixxi d-definizzjonijiet u r-rekwiżiti li 

japplikaw għat-termini jew għall-kategoriji tat-termini li jistgħu jitqiegħdu fuq it-

tikketti mill-operaturi b’mod fakultattiv. Minn mindu saret is-simplifikazzjoni tat-

tikkettar fakultattiv bir-Regolament (UE) Nru 653/2014
7
 li jemenda r-Regolament 

dwar l-Identifikazzjoni tal-Bhejjem tal-Fart, ma kienx hemm ċirkostanzi li wrew li 

kien hemm bżonn li dawn id-definizzjonijiet u r-rekwiżiti jiġu rregolati permezz 

ta’ att delegat.        

3. Konklużjoni 

Sa issa, il-Kummissjoni ssupplimentat ir-rekwiżiti tar-Regolament dwar l-

Identifikazzjoni tal-Bhejjem tal-Fart f’dak li għandu x’jaqsam mal-kwistjonijiet 

imsemmija fl-Artikoli 4(3), 4(5), 7(1), 7(6), 13(6) u 14 ta’ dak ir-Regolament.  

F’dan l-istadju, il-Kummissjoni mhijiex qed taħseb biex tipproċedi bit-tħejjija ta’ atti 

delegati rigward is-setgħa ddelegata msemmija fl-Artikolu 15a peress li ma ġiet 

identifikata ebda ħtieġa speċifika biex ikompli jiġi armonizzat it-tikkettar fakultattiv taċ-

ċanga. Barra minn hekk, ir-regoli orizzontali li jeżistu dwar l-informazzjoni dwar l-ikel 

għall-konsumaturi stipulati fir-Regolament (UE) Nru 1169/2011
10

 huma meqjusa bħala 

suffiċjenti. 

                                                           
8 Id-Deċiżjoni tal-Kummissjoni 2001/672/KE tal-20 ta’ Awwissu 2001 li tistabbilixxi regoli speċjali applikabbli għall-movimenti ta’ 

annimali bovini meta mqegħda jirgħu fis-sajf fl-oqsma tal-muntanji (ĠU L 235, 4.9.2001, p. 23). 
9 Ir-Regolament tal-Kummissjoni (KE) Nru 1825/2000 tal-25 ta’ Awwissu 2000 li jistabbilixxi regoli ddettaljati għall-applikazzjoni 

tar-Regolament (KE) Nru 1760/2000 tal-Parlament Ewropew u tal-Kunsill fir-rigward tat-tikkettar taċ-ċanga u tal-prodotti taċ-ċanga 

(ĠU L 216, 26.8.2000, p. 8). 
10 Ir-Regolament (UE) Nru 1169/2011 tal-Parlament Ewropew u tal-Kunsill tal-25 ta’ Ottubru 2011 dwar l-għoti ta’ informazzjoni 

dwar l-ikel lill-konsumaturi, li jemenda r-Regolamenti (KE) Nru 1924/2006 u (KE) Nru 1925/2006 tal-Parlament Ewropew u tal-

Kunsill u li jħassar id-Direttiva tal-Kummissjoni 87/250/KEE, id-Direttiva tal-Kunsill 90/496/KEE, id-Direttiva tal-Kummissjoni 

F’dan l-istadju l-Kummissjoni mhijiex taħseb biex tipproċedi bit-tħejjija ta’ xi atti 

delegati rigward xi waħda mis-setgħat delegati msemmijin fl-Artikoli 4(1), 4a(2), 5, 

6(2) jew 7(2) tar-Regolament dwar l-Identifikazzjoni tal-Bhejjem tal-Fart billi dan ir-

Regolament se jiġi emendat bir-Regolament (UE) 2016/429
3
 billi jitħassru l-Artikoli 1 

sa 10 mill-21 ta’ April 2021.  

Il-Kummissjoni hija tal-fehma li kull rekwiżit jew regola ġdida dwar l-identifikazzjoni 

tal-annimali bovini jenħtieġ li jiġu adottati abbażi tas-setgħat delegati mogħtija lill-

Kummissjoni permezz tal-Liġi dwar is-Saħħa tal-Annimali. 

 

                                                                                                                                                                                     
1999/10/KE, id-Direttiva 2000/13/KE tal-Parlament Ewropew u tal-Kunsill, id-Direttivi tal-Kummissjoni 2002/67/KE u 2008/5/KE 

u r-Regolament tal-Kummissjoni (KE) Nru 608/2004 (ĠU L 304, 22.11.2011, p. 18). 


